
Peratus pesakit pra-diabetes yang menerima
intervensi non-farmakological dalam tempoh
enam bulan selepas didaftarkan adalah rendah
disebabkan oleh faktor anggota kesihatan,
pesakit dan waris serta pengurusan temujanji di
Unit Fisioterapi dan Unit Dietetik PKD Besut.
Langkah penambaikan bersesuaian perlu diambil
bagi mencapai objektif kajian iaitu meningkatkan
peratusan pesakit pra-diabetes yang menerima
intervensi non-farmakological daripada
fisioterapi dan pegawai dietetik di PKD Besut

PEMILIHAN PERMASALAHAN

Indikator yang digunakan ialah peratusan kes pra-
diabetes yang diberikan intervensi non-
farmakological dalam masa 6 bulan selepas
didaftarkan dan standard yang ditetapkan ialah
>70% berdasarkan kepada pelan tindakan NCD
JKNT 2023.

Peningkatan kes DM yang menjadi punca kes utama
kematian di Malaysia bermula daripada pesakit Pre
DM

Pelan tindakan NCD JKNT 2023 yang telah
ditambahbaik menyatakan, perkara 3.1.1(3) iaitu
memberi dua intervensi non pharmacological terhadap
kes Pre DM dalam masa 6 bulan selepas didaftarkan. 

PENGENALAN

PENGUKURAN UTAMA PENAMBAHBAIKAN

PROSES PENGUMPULAN MAKLUMAT
Kajian verifikasi secara retrospektif terhadap data
pesakit pra-diabetes yang didaftarkan dan dirujuk
kepada fisioterapi dan unit dietetik telah
dijalankan bagi mengetahui peratusan kes pra-
diabetes yang menerima intervensi non-
farmakological dalam tempoh 6 bulan di PKD
Besut. Manakala kajian  hirisan lintang secara
soal selidik digunakan untuk meneliti faktor
penyumbang.

ANALISIS DAN INTERPRETASI DATA

Hasil kajian verifikasi mendapati 36.5% pesakit
pra-diabetes menerima intervensi non-
farmakological dalam tempoh 6 bulan selepas
didaftarkan manakala 63.5% melebihi tempoh 6
bulan. Ini disebabkan oleh kurang rujukan
daripada perawat, kurang promosi intervensi non-
farmakological kepada pelanggan serta
kekurangan anggota bertugas di unit fisioterapi
dan unit dietetik.

STRATEGI PENAMBAHBAIKAN

Konsep yang ditekankan ialah pemantapan
pengetahuan anggota, penambahbaikan proses
kerja, dan pendidikan kesihatan kepada
masyarakat awam. Strategi penambahbaikan
yang dijalankan adalah memberi latihan dan
kempen kesedaran berkenaan dengan intervensi
non-farmakological kepada anggota dan
pelanggan, menyediakan bahan pendidikan serta
mengemaskini carta alir pengurusan pesakit pra-
diabetes. Strategi lain adalah melakukan
intervensi secara dalam talian dan
mengemaskinikan jadual lawatan ke klinik
kesihatan.

Hasil kajian mendapati peratusan pesakit pra-
diabetes yang menerima intervensi non-
farmakological telah mencapai 81% iaitu melebihi
standard yang ditetapkan.

LANGKAH SETERUSNYA

Kajian akan terus dijalankan bagi mencapai
standard ideal itu 100% pesakit pra-diabetes
menerima intervensi non-farmakological dan
penurunan kadar HbA1c dikalangan pesakit pra-
diabetes.

